
Is onns 2020 € 2021 veg-

nan ad ir en las annalas.
Corona ha mess sin il chau
il mund. Nus tuts avain
plaunsieu avunda dal teg-
nair distanza, dal homeofh-
ce e da las mesiras ch’eng-
revgeschan in viver normal.
Co era quai avant passa
100 onns durant il temp da
la grippa spagnola che ha
chaschuna da quai da 900

unfrendas en noss chantun?

na persuna che ha vivi

durant quels onns ¢ il
plevon, scriptur e poet
Flurin Camathias (1871-
1946) da Laax. Dad el vegn
raquintada la suandanta
anecdota: Loctober 1918
avevan duas terzas da ses
parochians d’Andiast la
grippa. El sez ¢ dentant
mitscha, schebain ch’el visi-
tava stedi ils malsauns ed
ha gi en quest mais d’octo-
ber betg main che trais se-
pulturas. Sur Camathias ha
fatg sez da medi. La da-
maun suenter messa tirava
el en in mante e curriva da
las costas giu ch’el perdeva
ils chalzers. Suenter
mes’ura turnava el tut a fi-
mond dal suaditsch, stga-
miava la vestgadira e visita-
va silsuenter ils malsauns.
Anc pli tard raquintava sur
Flurin ch’el haja gi in medi
bunmartga e n'haja duvra
naginas medischinas.

uest onn vegn festiva
il 150avel anniversari

Biblau

da Flurin Camathias. En il
center dal program com-
memorativ stat sia lavur e
ses engaschament per il ru-
mantsch. Gist usch¢ inte-
ressant sco ses texts e sias
poesias ¢ per mai la persuna
sco tala. Tge carstgaun era
sur Flurin? Persunas che
han enconuschi el, descri-
van el culs pleds «prus, sim-
pels, pietus e lavurus».

zendi enconusch’ins

Camathias en spezial
pervia da sias poesias ch’eén
vegnidas messas en musica.
Tranter las pli enconu-
schentas tutgan «La sera
sper il lag», «La Ligia Gri-
scha» (Schi ditg che stattan
cuolms e vals) e «Nossa vi-
arva» (Romontsch, ro-
montsch ei nies lungatg).
Fin la fin da'onn ¢n plani-
sadas numerusas occurren-
zas che han la finamira da
render onur al giubilar. Ina
da las finamiras principalas
¢ dentant era quella d’an-
imar ina proxima generazi-
un da sa fatschentar cun il

carstgaun Flurin Camathi-
as, uschia ch’ins po speran-
za era en 25 onns puspe sa
regurdar da ses merits per
la litteratura rumantscha.

d il «biblau»? Gea,

quest pled chatt’ins era
en las scrittiras da Flurin
Camathias. Uschia per ex-
empel en ina strofa dala
poesia:

A miu liug nativ

Bein bialas tiaras hai jeu viu,

mo selegrar hai mai saviu

sco en la patria sper il Rein

cheu sut quei rschiel biblau serein.

he Flurin Camathias

haja inventa quest
pled ¢ forsa in zichel sur-
fatg. Tuttina: Il december
passa ¢ vegni avert a Laax
in nov albiert per la giuven-
tetgna cun il bel num
«wellnesshostel 3000».
Sck’ins avess pudi far la fes-
ta d’avertura, avessan ils vi-
sitaders era pudi sa persva-
der ck’ils responsabels han
era resguarda en differents
secturs il rumantsch, e che
l'ustaria porta il num anc
pli bel «Biblau», era quai in
pitschen omagi al poet in-
digen che pudess festivar ils
6 da mars ses 150avel anni-
versari.

Erwin Ardiiser lavura en I'administra-
ziun da RTR ed é president da la Fun-
daziun Pro Laax che ha surpigliail
patrunadi per I'onn giubilar «150 onns
Flurin Camathias».

